
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

লিখি পোড়া তৈজসের ভাষ্য, লিখি

আগুনের পাদটীকা

কত রঙ মেখেছ হিংস্রতা

ভব্যতার মুখোশ শেখাও



এই, এই আমাদের লিখন-প্রণালী

দিনে বিদূষক হই, রাতে দার্শনিক



ভাঙা এ কলমে লিখি সমাচার

আত্মহননের।

এই ভাষা চাতক পাখির

এই ভাষা গহন ঋতুর



কতখানি বর্ণচোরা আলো

পাঁজরের অন্ধকার থেকে জেগে ওঠে রোজ

সেই সব লিখে নিই বর্ণপরিচয়ে

শোকে, পিপাসায়



এই ভাষা ফিরে-ফিরে আসে ঘাসফড়িঙের

পাখায় পাখায় আর

আকাশের মেঘে-মেঘে শস্যের বাসনা নিয়ে



এই ভাষা পিপীলিকা-প্রাণে, এই ভাষা মৃত্যু-ইশারায়



২১

পথ জেগে ওঠো

কোজাগরি রাত রেখে গেছে ভাষার পাথেয়



খুব ভোরে যেতে হবে

বাথানের আলোড়ন পড়ে থাকছে আঙিনায়



শুধু শেকলের ক্লান্ত ছায়া যাত্রা-সহচর

আর মর্মছেড়া আলো



এসো পথ, নিজেকে জাগাও

		 এই পাতা শেষ সম্পাদিত হয়েছে ১৬:৫৪টার সময়, ১৫ নভেম্বর ২০২০ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

